
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 

akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Jahon miqyosida bugungi kundagi taʼlim tizimi faoliyatini takomillashtirish 

orqali taʼlim oluvchilarda hayotiy koʻnikmalarni rivojlantirish hamda yuqori malakaga ega 

boʻlgan mutaxassislarni tayyorlay oladigan taʼlim mazmunini yaratishni taqozo etmoqda. 

Uzluksiz taʼlim mazmunini sifat jihatdan boyitish va uning samaradorligini oshirishda taʼlimga 

boʻlgan yangi talablar bilim oluvchilarning qiziqishi, iqtidori, qobiliyati kabi shaxsiy sifatlarni 

rivojlantirish hamda umumiy taʼlimda tabiiy-texnik bilimlarning integrativ STEAM 

yondashuvlar orqali tabiiy-ilmiy savodxonlik va amaliy kompetensiyalarni shakllantirish 

muammolari dolzarb ahamiyat kasb etadi.  

Oʻzbekiston Respublikasi Prezidentining “Fizika sohasidagi taʼlim sifatini oshirish va 

ilmiy tadqiqotlarni rivojlantirish chora-tadbirlari toʻgʻrisida”gi 2021-yil 19-martdagi PQ-5032-

son Qarori [1], aynan taʼlim muassasalarida fizika fanini oʻqitishda zamon talablari asosidagi 

yangicha yondashuvlarni amalga oshirishni taqozo etadi. Shu bilan birga, Oʻzbekiston 

Respublikasi Prezidentining “Xalq taʼlimini boshqarish tizimini takomillashtirish boʻyicha 

qoʻshimcha chora-tadbirlar toʻgʻrisida”gi 2018-yil 5-sentyabrdagi PF-5538 Farmonida 

“Zamonaviy maktab” Davlat dasturini tasdiqlash loyihasi kiritilib [2], bunda ekologik jihatdan 

toza materiallar va energiyaning muqobil manbalaridan foydalangan holda ishlab chiqilgan 

namunaviy loyihalar asosida zamonaviy maktablar qurish, maktablarni shu jumladan, oʻquv 

sinflari ichini yangi qulay mebellar, zamonaviy oʻquv va laboratoriya uskunalari, darsliklar va 

oʻquv-uslubiy materiallar, kompyuter va multimedia texnikasi, video kuzatuv tizimlari bilan 

jihozlash; uch oy muddatda oʻquv rejalari va dasturlarini optimallashtirish, innovatsion, shu 

jumladan masofaviy pedagogik usullardan keng foydalanish, ushbu jarayonning 

samaradorligini butunlay oshirishni nazarda tutgan holda umumtaʼlim muassasalarining 

rahbar va pedagogik xodimlari malakasini oshirish tartibi va tizimini tubdan qayta koʻrib 

chiqilishi belgilangan.  

STEAM taʼlimi bu – zamonaviy dunyoda eng koʻp talab etilayotgan fanlardan biridir. 

Hech kimga sir emaski, koʻplab fan tarmoqlarida katta yutuqlarga erishish uchun 

oʻzlashtiriladigan turli sohalardagi bilimlarning integratsiyasi talab etiladi. Aynan shunday 

muammolarni hal qilishda STEAM texnologiyasi yordam beradi.  

Metodologiyasi. STEAM – abbreviaturasi quyidagicha oʻqiladi: S – science. T – 

technology. E – engineering. A – art. M – Mathematics. Yaʼni:  S – ilm-fan. T – texnologiya. E – 

muhandislik. A – sanʼat. M – matematika, yoki tabiiy fanlar taʼlimi, texnologiya, injenerlik sanʼati, 

ijodkorlik, matematika degan maʼnoni bildiradi.  

Bir soʻz bilan aytganda STEAM zamon talablari asosida xalqaro miqyosda oʻquvchilarga 

taʼlim-tarbiya berishda umumtaʼlim fanlari boʻyicha fanlararo bogʻlanish va amaliy 

yondashuvni kuchaytirishga qaratilgan umumiy reja.  

STEAM – kundalik hayotning ilmiy-tadqiqot, texnika taraqqiyoti konsepsiyalari bilan 

taʼlimning integrativ yondashuvini taqozo etadi. Bunday yondashuvdan maqsad – taʼlim berish 

orqali butun dunyo taraqqiyoti va iqtisodiyotining barqaror rivojlanishini taʼminlashda 

maktab, jamoatchilikni jalb qilib, ilmiy savodxonlik raqobatbardoshlikni targʻib qilishga 

qaratilgan. Hozirgi kunda yangiliklar, yuqori texnikaviy-texnologik innovatsiyalar, maʼlumotlar 

oqimining oʻsib borishi hayotning barcha jabhalarida toʻrtinchi texnologik inqilobni yuzaga 

keltirmoqda. Shaxsning qiziqishlari va jamiyatning talablari oʻzgarmoqda.  

STEAM taʼlimini joriy qilish va rivojlantirishning strategik maqsadlari: 

 STEAM taʼlimini davlat taʼlim standarti talablarining taʼlim sifati va kadrlar 

tayyorlashga qoʻyiladigan xalqaro talablarga muvofiqligini tahlil qilish, taʼlim 

mazmunini yangilash; 

 STEAM taʼlimining maqomini oshirish, uning umumtaʼlim fanlari bilan oʻzaro 

integratsiyasini taʼminlash, taʼlim jarayoniga milliy va umuminsoniy hamda moddiy va 

maʼnaviy qadriyatlar asosida oʻquvchilarni tarbiyalashning samarali shakl, metod va 

vositalarini keng joriy etish; 

 STEAM taʼlim mazmunida, texnologik savodxonlikni, tanqidiy fikrlash va ijodkorlik 

kompetentsiyalarini shakllantirish, mustaqil amaliy faoliyatda qoʻllash imkoniyatini 

yaratish;  

 STEAM taʼlimni tashkil etishda innovatsion yondashuv (kompetentli, tizimli, kompleks, 

faoliyatli, loyiha, texnologik) asosida invariant va variativ oʻquv modullariga ajratib 

oʻqitishni joriy etish; 

 STEAM taʼlim jarayoniga raqamli texnologiyalar va zamonaviy metodlar asosida 

ixtirochilik, ijodkorlik qobiliyatlarini rivojlantirish imkonini beruvchi ilgʻor 

metodologiyalardan foydalanishni tatbiq etish; 

 STEAM taʼlimi yoʻnalishidagi fan (kimyo, biologiya, fizika, matematika) 

oʻqituvchilarining mutaxassislik fanlari boʻyicha malakasini oshirish [3].   

STEAM tabiiy va muhandislik fanlarini yagona oʻzaro bogʻliq tizimda birlashtirgan taʼlim 

modelidir. U fizika, matematika, biologiya, kimyo kabi fanlarni muayyan oʻquv dasturi doirasida 

oʻrganish bilan birga ularni yangi tizimda yaxlit birlashtirishni nazarda tutadi.  

Masalan, matematikada oʻrganilgan yuza tushunchasi fizikada bosim tushunchasini, 

hajm tushunchasi esa fizikada zichlik tushunchasini oʻzlashtirishga imkon beradi. Fizika va 

matematika fanlaridan oʻzaro aloqaning muhim shakllaridan biri fizik mazmundagi matematik 

masalalarni yechishdir. Bir paytda ham fizikaga ham matematikaga taalluqli boʻlgan 

masalalarni yechish foydalidir.  

Koʻpgina qishloq xoʻjalik ekinlarining sifatini ularning zichliklarini oʻlchash orqali 

aniqlash mumkinligi aytiladi. Xalqimizda koʻrinishi bir xil, lekin qoʻl bilan chamalaganda 

ogʻirroq boʻlgan qovun shirin chiqishi haqida gaplar bor. Demak, shirin qovunning zichligi, 

boshqasiga qaraganda kattaroq boʻlishini tajribalar yordamida bajarib koʻrish mumkin. Biz bu 

bilan fizika, biologiya va kimyo fanlarining chambarchas bogʻliqligini koʻramiz.  

Inson organizmida doimiy ravishda oziq moddalarning oksidlanishi roʻy berib turadi. 

Bunda yoqilgʻi sifatida uglevodlar va yogʻlar, hamda biroz oqsillar ishlatiladi. Organizmda 1 g 

oqsil va uglevod oksidlanishi natijasidan 17 J energiya ajraladi. 1 g yogʻ oksidlanganda esa – 38 

J energiya ajraladi. Mazkur maʼlumotlardan foydalanib, oʻquvchi uchun jismoniy yoki aqliy 

mehnat bilan shugʻullanadigan insonlar uchun bir sutkada isteʼmol qilishi uchun kerak 

boʻladigan oziq-ovqatlarni hisoblashni masala qilib berish mumkin. Bu masalada ham 

oʻquvchiga fanlararo (fizika, matematika, biologiya) bogʻliqlikni tushuntirish mumkin [4].  

Adabiyotlar tahlili. Respublikamiz tadqiqotchilaridan Z.B.Sangirovaning “Umumtaʼlim 

maktablarida STEAM yondashuvi asosida oʻquv-loyiha ishlarni tashkil etish metodikasi” nomli 

dissertatsiya ishi [5], N.M.Saloxitdinovaning “STEAM taʼlimini joriy qilishning pedagogik 

asoslari (tabiiy fanlar misolida)” [6], Z.M.Ashurovaning “Maktabgacha taʼlimda STEAM 

texnologiyasini qoʻllashning ahamiyati” [7], A.K.Normurotovaning “Tabiiy fanlarni oʻqitish 

mexanizmlarini takomillashtirishning mazmun-mohiyati” [8], M.Pardayeva va 

M.Ergashevaning “Tabiiy fanlar” uslubiy qoʻllanma [3], S.Yuldosheva, R.Toshniyozova va 

boshqalar muallifligida “Taʼlimga STEM yondashuv tatbiqi” uslubiy qoʻllanmasi [9] va shu kabi 

ilmiy ishlarda maktabgacha taʼlim, umumtaʼlim maktablarida va talabalar oʻquv faoliyatida 

milliy oʻquv dasturini zamonaviy yondashuvlar asosida joriy etish, ilgʻor xalqaro va xorijiy 

tajribalar, kompetentsiyaviy yondashuv asosida oʻsib kelayotgan yosh avlodni maʼnaviy-

axloqiy va intellektual rivojlantirish, oʻquv tarbiya jarayoniga taʼlimning innovatsion shakllari 

va usullarini joriy etish orqali taʼlim sifatini oshirish va taʼlim resurslaridan samarali 

foydalanish boʻyicha tavsiyalar yoritilgan.  

Mustaqil davlatlar hamdoʻstligi (MDH) mamlakatlari olimlari M.A.Chervonniy, 

T.V.Shvalyoga, A.A.Vlasovalar muallifligida “Issledovanie gotovnosti uchiteley fiziki k realizatsii 

STEAM – obrazovaniya” [10], Yu.D.Nikonovning “Urok fiziki v forme STEM – igri s ispolʼzovanie 

IKT v usloviyax realizatsii federalʼnix gosudarstvennix obrazovatelʼnix standartov” [11], 

T.V.Volosoves, V.A.Markova, S.A.Averin tomonidan “Maktabgacha va kichik maktab yoshidagi 

bolalarga STEM taʼlimi” parsial modul dasturida konstruktorlik, modellashtirish masalalari 

oʻrganilgan.  

 Adabiyotlar tahliliga koʻra, STEAM taʼlimiga oid ilmiy va uslubiy ishlar amalga 

oshirilgan boʻlsada, fizika va astronomiyani oʻqitishda STEAM taʼlim tizimi metodikasini 

pedagogik muammo sifatida oʻrganish hamda uni takomillashtirish zarurati mavjud.     

Qoʻshni davlatimiz boʻlgan Qozogʻiston Respublikasi tadqiqotchilaridan G.I.Salgarayeva 

va A.Bazarbayevaning “Bilim beriwdegi STEAM juyesi jane robotexnika” [12] maqolasida 

shunday fikrlar keltirilgan: “STEAM taʼlim tizimining abzalliklaridan biri – tabiiy-texnik taʼlimni 

hayotda qoʻllay olishi. STEAM – taʼlim tizimi amaliy darslarning yordami bilan oʻquvchilar va 

talabalarga tabiiy-texnik bilimni hayotda qoʻllay olishini oʻrgatadi. Har bir darsda ular 

zamonaviy industriyaning rejalarini yaratadi, loyihalaydi va rivojlantiradi. Ular haqiqiy rejani 

tadqiq qiladi, natijada oʻz qoʻllari bilan haqiqiy loyihaning prototipini tashkil qiladi. Masalan, 

yosh injenerlar vertolyot yasash davomida, injenerlik dizayn, koordinata oʻqi, trayektoriya, 

ishqalanish kuchi, uchish burchagi kabi atamalar bilan tanishadi. Oʻquvchilarga kundalik 

hayotda koʻrmaydigan yoki eshitmaydigan atamalarni tushunish oson emas. STEAM darslarida 

esa qiziqarli eksperimentlar oʻtkazib, shunaqa atamalarni oson tushuntirishga boʻladi. Shu 

sababli AQSH-ta oʻrta maktablar STEAM – taʼlim tizimi bilan faol ishlamoqdalar.” 

Analiz va natijalar. Hozirgi kunda oʻqituvchilarning asosiy vazifasi mamlakatda amalga 

oshirilayotgan ijtimoiy-iqtisodiy islohotlar, rivojlangan xorijiy mamlakatlarning ilgʻor 

tajribalari hamda ilm-fan va zamonaviy barkamol va intellektual rivojlangan shaxsni 

tarbiyalashdan iboratdir.  

Fizika darslarida STEAM – taʼlimi dasturlaridan foydalanishda birinchi navbatda, 

fizikadan olgan bilimlar hisobiga oʻrganilgan axborotlarni olish, qayta ishlash va amaliyotda 

foydalanishning oʻziga xos imkoniyatlari va kasblar bilan bogʻliq xususiyatlarni oʻquvchilarda 

shakllantirish mumkin. 

Fizika va astronomiyani oʻqitishda STEAM taʼlim tizimiga misol tariqasida yorugʻlik 

energiyasi mavzusidagi roʻy beradigan fotosintez jarayonini olib qarasak boʻladi. Fotosintez 

jarayoni fizika, kimyo va biologiyaning ajoyib integratsiyasi misoli hisoblanadi. Ushbu 

jarayonni quyidagicha tahlil qilsak: 

Biologiya jihati: fotosintez oʻsimliklar, baʼzi bakteriyalar va suv oʻtlari tomonidan 

Quyosh energiyasidan foydalanib, suv va karbonat angidridni organik moddalarga (glyukoza) 

aylantirish jarayonidir. Bu jarayon oʻsimliklarning oʻsishi va rivojlanishi uchun zarurdir va 

butun Yer yuzidagi hayotning asosini tashkil etadi. Fotosintezning oʻzida fotosintetik 

apparatning murakkab tuzilishi va biokimyoviy reaksiyalarning zanjirlari yotadi. Bu yerda 

xloroplastlarning roli va ularning ichidagi xlorofill pigmentlari muhimdir.  

Kimyo jihati: fotosintez kimyoviy reaksiyadir. U quyidagicha soddalashtirilgan 

tenglama bilan ifodalanadi:  

  6CO2 + 6H2O + yorugʻlik energiyasi → C6H12O6 + 6O2 

Bu reaksiya jarayonida karbonat angidrid (CO2) va suv (H2O) molekulalari yorugʻlik 

energiyasi yordamida glyukoza (C6H12O6) va kislorod (O2) molekulalariga aylantiriladi. Bu 

yerda turli fermentlarning katalitik faoliyati va redoks reaksiyalari muhim ahamiyatga ega.  

Fizika jihati: Yorugʻlik energiyasida fotosintez jarayoni muhim rol oʻynaydi. Yorugʻlik 

kvantlari (fotonlar) xlorofill molekulalari tomonidan yutiladi va energiya xloroplastlar ichidagi 

reaksiyalarni boshlaydi. Fotosintezning yorugʻlik reaksiyasi davomida suv molekulalari 

fotolizga uchraydi (yorugʻlik taʼsirida parchalanadi) va shu jarayonda energiya toʻplanib, APT 

(adenozin trifosfat) va NADPH (nikotinamid adenine dinukleotid fosfat) kabi energiyaga boy 

molekulalar hosil boʻladi. Shu energiya keyinchalik karbonat angidridning glyukozaga aylanish 

reaksiyalarida ishlatiladi. Bundan tashqari, yorugʻlikning toʻlqin uzunligi va intensivligi 

fotosintez tezligiga taʼsir qiladi.  

Demak, fotosintez jarayoni biologiya, kimyo va fizika fanlarining murakkab va oʻzaro 

bogʻliq boʻlgan integratsiyasini namoyish etadi. Bu jarayon hayotning mavjudligi va Yer 

yuzidagi muhitning barqarorligi uchun muhim ahamiyatga ega.  

Xulosa. Xulosa qilib aytganda, fizika fanini oʻqitishda STEAM – yondashuv oʻquvchilarga 

dunyoni tizimli ravishda oʻrganishga, fanlararo aloqani tushunishga, oʻzi uchun yangi, noodatiy 

va qiziqarli narsalarni ochishga yordam beradi. Fizikaviy kichik tadqiqotlar va izlanishlar orqali 

yangiliklarni kuzatish imkoniyatlari oʻquvchilarda qiziquvchanliklarni rivojlantiradi, oʻzi uchun 

qiziqarli vazifalarni aniqlab olishni, uning yechimini topishning algoritmini ishlab chiqishni, 

natijalarni tanqidiy baholashni shakllantirishga olib keladi. Fizika va astronomiyani STEAM 

taʼlim tizimiga asoslanib oʻqitishda oʻquvchilarda kutiladigan kompetensiyalar quyidagilar 

hisoblanadi: 

- Kreativ yondashish; 

- Estetik qobiliyatni rivojlantirish; 

- Oʻzaro hurmatni rivojlantirish; 

- Ilmiy yondashish; 

- Fanlararo savodxonlikni oshirish v.h. 

Bularning barchasi oʻquvchi rivojlanishini yuqori bosqichga koʻtarilishida va kelajakda 

munosib kasb tanlashida turtki boʻlib xizmat qiladi.   

